
Берілген ғылыми мақалада «Телеарна жүргізушілеріне арналған киім үлгісін жобалау» ғылыми диссертациялық зерттеуі бойынша, отандық телеарналар жүгізушілерінің киім үлгілерін жобалаудағы қазақи нақыштағы ою-өрнектерді қолдану әдісі қарастырылды. Отандық сәнді киім үлгілерін жобалаудағы конструктивті-декаративті құрылымдық талдау жүргізу тәсілдері қарастырылды. Тележүргізушілердің киім үлгісіне қойылатын талаптар кестесі және жүргізушілердің киім түстеріне сараптама жасалынды. 
Кілт сөздер: Тележүргізуші, телеарна, дәстүр, жеңілөнеркәсіп, ою-өрнек, ұлттық нақыш.
Қазақстан Республикасы Президенті Н.Ә. Назарбаевтың «Нұрлы жол – болашаққа бастар жол» атты Қазақстан халқына Жолдауында, отандық өндіріске жаңа серпіліс, қолдау қажет екенін атап өтті. Оның ішінде, еліміздің өндіріс саласында кенже қалып отырған, жеңілөнеркәсібіне айрықша назар аударды. Осыған орай, жеңіл өнеркәсіп саласына жаңаша әдістерді және ғылыми зерттеулердің соңғы жетістіктерін қолдану арқылы сәнді киім үлгілері нарығында Қазақстандық үлесті арттыру өзекті. Еліміздің бірегей ақпарат көзіне айналып отырған телеарналар, соның ішінде отандық талеарналар жүргізушілеріне ұлттық нақыштағы заманауй үрдістегі сәнді киім үлгілерінің жетіспеуі басты мәселелерінің бірі. Әлемдік нарықтық экономикалық жағдайда бәсекеге қабілетті, ұлттық нақыштағы отандық сәнді киім үлгілерін жобалаудағы конструктивті-декаративті құрылымдық талдау жүргізу тәсілі, бірегей брендтті қалыптастырудың бірден бір жолы. Сол себепті, зерттеудің мақсаттарына жетудің жолы болып, телеарна жүргізушілері үшін тиімді киімін зерттеу және жобалау әдісі таңдалды. Зерттеу барысында, отандық тұтынушыға, дәлірек айтсақ отандық телеарналар тележүргізушілеріне  сапалы ұлттық өнімді ұсынылатын болады [2]. 
Жақсы киіне білуде өнер. Киім таңдаудағы жақсы талғамды білдіретін кең тараған анықтамалардың бірі-әдемілік, сәнділік. Сәнділік ұғымы ең алдымен  киім түсі мен сәніне қарай дұрыс құрай білуге тікелей байланысты , киімге деген талғампаздық адамның өзіне сын көзбен қарай алатынының белгісі болып табылады [3]. Киімді жарасымды етіп пішу- қонымды киімдердің кепілі екенін ұмытпауымыз керек.Сонымен қатар  киім адамды қоршаған ортаның табиғаттың түрлі әсерлерінен қорғайды оны тұтыну мәні мен бірге қызмет ететін маңызы бар. Киімнің шығуы адам еңбегінің ерекшелігіне қоғамдық өндіріс пен мәдениеттің дамуына тығыз байланысты.
Киім сөзімен мағыналас қолданылатын<<Костюм>> ұғымы кең мағынаны қамтиды. Қазіргі кездегі костюмнің атқаратын қызметі сан алуан ол ең бірінші қажеттілік болып табылады [1]. Телеарна  тәрбие құралы болғандықтан, тележүргізушілердің бойынан костюмдерді жиі көретініміз таңқалдырмайды. Классикалық және заманауй костюмдерден бөлек, декаративті-конструктивті әрлеу әдісі арқылы ұлттық нақыштағы киім топтамаларын оның ішінде костюмдерді жобалау бүгінгі сән саласындағы мамандар алдында тұрған өзекті мәселе [2]. 
Тележүргізушілер киім таңдау барысында жеке ерекшеліктерді ескерген дұрыс. Мысалға, тележүргізушілер үшін мойын  қимасының маңызы зор. Егер тележүргізушінің мойны ұзын болмаса, киімді дұрыс таңдау арқылы визуалды ұзартуға болады [4]. Ешбір жағдайда  мойынды жоғары жағамен жабуға болмайды, керісінше, мойынды ашу үшін «ү» әріпі тәрізді жаға таңдаған мінсіз болып табылады. Киім таңдаудағы маңызды элемент дұрыс түсті киім таңдай білу, таңдалған киім  адамның келбеті, шашының түсі мен үйлесімді болуы тиіс, түсірілім жүргізілетін студияның жарықтық мүмкіндіктерін де ескерген жөн. Мінекей осындай қарапайым қателіктерді болдыртпау үшін, Караганова Жанна Валентиновнаның авторефератын, Ю.Кормушинаның кеңестерін талдай отырып отандық телеарна жүргізушілерінің киім үлгілеріне қойылатын талаптар бірінші кестеде көрсетілген [9].
Кесте 1
	Тележүргізушілердің киім үлгісіне қойылатын талаптар

	1. Классикалық немесе консервативті болуы қажет 


	2.Қолы жабық болуы тиіс, жеңі қысқа жейде киюге болмайды. 
	3. Торлы немесе сызықты киім киюге болмайды. 


	4. Сары, ақ, қызыл және өзге өте ашық түсті киім киюге болмайды. 


	5. Киім түймелері ашық түсті болмауы керек. 


	6. Көйлек жағасы тығыз болмауы керек, әсіресе толық адамдарда.
	7. Сәнді зергерлік бұйымдар қарапайым болуы керек. 





Киім түсін таңдауда шектен шығып кетпеген абзал, мысалға тым ашық немесе тым қою түстерден бас тартқан жөн. Қара түс адамның жігерін басады, ал тым ашық түстер көзге шағылысады [6]. Қанық түстер, фукси түсінен бастап қызылға дейінгі түстер көп студияларда контрасттылыққа бейімделмейді. Сол себепті, бұл түстер  «қанталап» жатқан тәрізді көрінеді, демек бұл түстер контурлары бояу тәрізді шайыңқы көрінеді. Осындай жағдайларды ескере отырып  тележүргізушілердің киім түстеріне сараптама жүргізілді, сараптама қорытындысы эфир үшін қолайлы және қолайсыз түстер деп екіге бөлінді, екінші кестеде ұсынылған. 
Кесте 2

Тележүргізушілердің киім түстеріне сараптама

	Эфир үшін қолайлы түстер
	Эфир үшін қолайсыз түстер

	Сұр

Ақшыл көк

Көк

Күлгін

Аквамарин

Зеңгірлік (лазурь)

Көкшіл

Ашық ультрамаринді

Боз көк 

Буалдыр-қызғылт 

Хаки 
	Қара

Қызыл

Ашық қызғылт

Сәбіз түстес 

Сары 

Қоңыр 

Ақ 

Ашық жасыл

Қанық 

Фукси 



Телеарна – тәрбие құралы. Артымызда өсіп келе жатқан жас ұл-қыздар телеарнадан көрген аға-әпкелеріне қарап бой түзейді. Ұлттық болмысымызды сақтап, өрбіту мақсатында тікелей эфирге қазақ нақышымен тігіліп, қазақтың әдемі ою-өрнегімен сәнделген киім үлгілерін киген абзал [7]. Ұлттық киім кию арқылы жастарға үлгі көрсетеміз. Уақыт өте, отандық телеарналар жүргізушілері ұлттық нақыштағы киім үлгілерін киюге көшсе, ұлттық тәлім тәрбиеміздің  ұрпақтарға жалғасатынын көреміз. 

